                                          ԱՄՓՈՓԱԹԵՐԹ

<<Հայաստանի Հանրապետության կառավարության 2018 թվականի դեկտեմբերի 27-ի N 1515-Ն որոշման մեջ փոփոխություններ և լրացումներ կատարելու մասին>> ՀՀ կառավարության որոշման նախագծի կապակցությամբ ստացված առաջարկությունների վերաբերյալ
	Առարկության, առաջարկության հեղինակը¸

գրության ստացման ամսաթիվը, գրության համարը
	Առարկության, առաջարկության բովանդակությունը
	Եզրակացություն
	Կատարված փոփոխությունները

	
	
	
	

	ՀՀ ֆինանսների նախարարություն

07.08.2019թ. 

N 01/8-5/13111-2019
	Նախագծով նախատեսվում է բյուջետային ծախսերի տնտեսագիտական դասակարգման «Աշխատողների աշխատավարձեր և հավելավճարներ» հոդվածին ուղղել 77,567.6 հազար դրամ՝ պայմանավորված տրանսպորտային միջոցների հաշվառման գործողությունների, դրան առնչվող այլ գործողությունների քանակի ավելացման արդյունքում ճանապարհային ոստիկանության հաշվառման-քննական ստորաբաժանումներում պայմանագրային հիմունքներով թվով 71 աշխատակիցների աշխատանքի ընդունելու անհրաժեշտությամբ (աշխատանքի տևողությունը՝ 5 ամիս 15 օր):

Այս կապակցությամբ ուշադրություն ենք հրավիրում «Հանրային ծառայության մասին» ՀՀ օրենքի կարգավորումներին (այսուհետ՝ Օրենք): 

Մասնավորապես՝ Օրենքի 10-րդ հոդվածի 1-ին մասի համաձայն՝ քաղաքացիական աշխատանքը Հայաստանի Հանրապետության օրենսդրությամբ պետական և տեղական ինքնակառավարման մարմիններին վերապահված առանձին խնդիրների ու գործառույթների իրականացումն է պայմանագրային հիմունքներով: Նույն հոդվածի 2-րդ մասը սահմանում է, որ Կառավարության սահմանած կարգով և դեպքերում պետական մարմինները առանձին խնդիրների իրականացման համար կարող են ներգրավել փորձագետ:

Օրենքի 11-րդ հոդվածի 1-ին մասի համաձայն՝ տեխնիկական սպասարկում իրականացնելը ներառում է պետական և տեղական ինքնակառավարման մարմիններին վերապահված առանձին խնդիրների ու գործառույթների իրականացման, ինչպես նաև քաղաքական, վարչական և ինքնավար պաշտոններ զբաղեցնող անձանց և հանրային ծառայողների լիազորությունների կատարման համար անհրաժեշտ տեխնիկական աջակցությունը: Նույն հոդվածի 2-րդ մասի համաձայն՝ տեխնիկական սպասարկում իրականացնող անձի աշխատանքային հարաբերությունները կարգավորվում են Հայաստանի Հանրապետության աշխատանքային օրենսդրությամբ:

Օրենքի 15-րդ հոդվածի 4-րդ մասի համաձայն՝ պետական և տեղական ինքնակառավարման մարմիններում նախատեսվում է հաստիքացուցակ: Հաստիքացուցակում ներառվում են տվյալ մարմնի բոլոր պաշտոնները, այդ թվում` քաղաքացիական աշխատանք և տեխնիկական սպասարկում իրականացնող անձանց: Նույն հոդվածի 5-րդ մասի համաձայն՝ պետական մարմինները Հայաստանի Հանրապետության օրենսդրությամբ նախատեսված կարգով իրենց համար նախատեսված քանակից ավելի հաստիքներ չեն կարող ունենալ, բացառությամբ Օրենքի 10-րդ հոդվածի 2 րդ մասով նախատեսված դեպքերի: 

Վերոգրյալի ամփոփմամբ հայտնում ենք, որ եթե Նախագծով նախատեսվող կարգավորումներն իրականացվելու են Օրենքի վերը նշված դրույթների պահպանմամբ և շրջանակներում, ապա մեր իրավասությունների շրջանակում առարկություններ չունենք:
	Ընդունվել է:
	Պայմանագրային հիմունքներով թվով 71 աշխատակիցներին աշխատանքի ընդունման գործընթացները կիրականացվեն  <<Հանրային ծառայության մասին>> ՀՀ օրենքի 10-րդ հոդվածի և ՀՀ կառավարության 2018 թվականի օգոստոսի 2-ի N 878-Ն որոշման պահանջներին համապատասխան : 

